
1. Y cefndir 

Bil Ffyniant Bro ac Adfywio Llywodraeth y DU 

1. Cyflwynwyd y Bil Ffyniant Bro ac Adfywio1 (y Bil) yn Nhŷ’r Cyffredin ar 11 Mai 
2022. Noddir y Bil gan yr Adran Ffyniant Bro, Tai a Chymunedau. 

2. Mae enw hir y Bil yn datgan mai dyma ddiben y Bil: 

“make provision for the setting of levelling-up missions and 
reporting on progress in delivering them; about local 
democracy; about town and country planning; about 
Community Infrastructure Levy; about the imposition of 
Infrastructure Levy; about environmental outcome reports for 
certain consents and plans; about regeneration; about the 
compulsory purchase of land; about information and records 
relating to land, the environment or heritage; for the provision 
for pavement licences to be permanent; about governance of 
the Royal Institution of Chartered Surveyors; about vagrancy 
and begging; and for connected purposes.” 

3. Ar adeg cytuno ar ein hadroddiad, roedd y Bil yn mynd drwy’r Cyfnod 
Pwyllgor yn Nhŷ’r Arglwyddi.   

4. Mae cyfeiriadau at y darpariaethau yn y Bil yn gyfeiriadau at y rhai sy’n 
ymwneud â’r fersiwn a ddygwyd i Dŷ’r Arglwyddi o Dŷ’r Cyffredin ar 19 Rhagfyr 
20222 i adlewyrchu’r rhifo a ddefnyddir ym Memorandwm Cydsyniad 
Deddfwriaethol Atodol Llywodraeth Cymru (Rhif 3) (Memorandwm Rhif 3), oni 
nodir yn wahanol.  

Memorandwm Cydsyniad Deddfwriaethol a Memorandwm 
Cydsyniad Deddfwriaethol Atodol (Memorandwm Rhif 2) 
Llywodraeth Cymru   

5. Yn unol â Rheolau Sefydlog 29.1 a 29.2, mae’n ofynnol gosod memorandwm 
cydsyniad deddfwriaethol pan fydd Bil perthnasol yn y DU yn gwneud darpariaeth 

 
1 Y Bil Ffyniant Bro ac Adfywio, fel y’i cyflwynwyd (Bil 6) 
2 Y Bil Ffyniant Bro ac Adfywio, fel y'i dygwyd o Dŷ'r Cyffredin (Bil 84 Tŷ’r Arglwyddi) 

https://publications.parliament.uk/pa/bills/cbill/58-03/0006/220006.pdf
https://bills.parliament.uk/publications/49177/documents/2671

o ran Cymru at unrhyw ddiben sydd o fewn cymhwysedd deddfwriaethol y 
Senedd neu sy’n addasu ei chymhwysedd deddfwriaethol. 

6. Ar 28 Medi 2022, gosododd y Gweinidog Newid Hinsawdd (y Gweinidog) 
Femorandwm Cydsyniad Deddfwriaethol (y Memorandwm cychwynnol) gerbron 
y Senedd mewn cysylltiad â’r Bil.3  

7. Cytunodd y Pwyllgor Busnes y dylai’r Pwyllgor Deddfwriaeth, Cyfiawnder a’r 
Cyfansoddiad, Pwyllgor Newid Hinsawdd, yr Amgylchedd a Seilwaith, Pwyllgor yr 
Economi, Masnach a Materion Gwledig a’r Pwyllgor Llywodraeth Leol a Thai 
gyflwyno adroddiad ar y Memorandwm cychwynnol erbyn 8 Rhagfyr 2022.4 

8. Ar 25 Tachwedd 2022, gosododd y Gweinidog Femorandwm Cydsyniad 
Deddfwriaethol diwygiedig (y Memorandwm diwygiedig) gerbron y Senedd,5 yn 
dilyn gohebiaeth gan y Pwyllgor Llywodraeth Leol a Thai6 a’r Pwyllgor hwn.7 . 

9. Cytunodd y Pwyllgor Busnes ar ddyddiad cau newydd ar gyfer cyflwyno 
adroddiad ar y Memorandwm diwygiedig sef 16 Chwefror 2023.8 

10. Yn dilyn gwelliannau a gyflwynwyd i’r Bil gan Lywodraeth y DU yn ystod 
Cyfnod Adrodd yn Nhŷ’r Cyffredin, gosododd Llywodraeth Cymru Femorandwm 
Cydsyniad Deddfwriaethol Atodol (Memorandwm Rhif 2) sy’n adlewyrchu’r 
gwelliannau hyn ar 30 Tachwedd 2022.9 

11. Cytunodd y Pwyllgor Busnes y dylid cyflwyno adroddiad ar Femorandwm 
Rhif 2 erbyn 16 Chwefror 2023.10 

 
3 Llywodraeth Cymru, Memorandwm Cydsyniad Deddfwriaethol, y Bil Ffyniant Bro ac Adfywio, 
Medi 2022  
4Y Pwyllgor Busnes, Amserlen i’w hystyried: Y Memorandwm Cydsyniad Deddfwriaethol ar y Bil 
Ffyniant Bro ac Adfywio, Hydref 2022 
5 Llywodraeth Cymru, Memorandwm Cydsyniad Deddfwriaethol Diwygiedig, y Bil Ffyniant Bro ac 
Adfywio, Tachwedd 2022 
6 Llythyr gan Gadeirydd y Pwyllgor Llywodraeth Leol a Thai at y Gweinidog Newid Hinsawdd, 1 
Tachwedd 2022 
7 Llythyr at y Gweinidog Newid Hinsawdd, 2 Tachwedd 2022 
8Y Pwyllgor Busnes, Amserlen ddiwygiedig ar gyfer ystyried: Y Memorandwm Cydsyniad 
Deddfwriaethol ar y Bil Ffyniant Bro ac Adfywio, Tachwedd 2022 
9 Llywodraeth Cymru, Memorandwm Cydsyniad Deddfwriaethol Atodol (Memorandwm Rhif 2), y 
Bil Ffyniant Bro ac Adfywio, 30 Tachwedd 2022 
10Y Pwyllgor Busnes, Amserlen i'w hystyried: Y Memorandwm Cydsyniad Deddfwriaethol Atodol 
(Rhif 2) ar y Bil Ffyniant Bro ac Adfywio, Rhagfyr 2022 

https://senedd.cymru/media/aekd01xo/lcm-ld15356-w.pdf
https://senedd.cymru/media/ejihmjgw/cr-ld15373-w.pdf
https://senedd.cymru/media/ejihmjgw/cr-ld15373-w.pdf
https://senedd.cymru/media/b0ic0haf/lcm-ld15495-w.pdf
https://senedd.cymru/media/b0ic0haf/lcm-ld15495-w.pdf
https://busnes.senedd.cymru/documents/s130871/LJC6-28-22%20-%20Papur%2028%20-%20Llythyr%20gan%20y%20Pwyllgor%20Llywodraeth%20Leol%20a%20Thai%20at%20y%20Gweinidog%20Newid%20Hinsaw.pdf
https://busnes.senedd.cymru/documents/s131772/LJC6-31-22%20-%20Papur%2027%20-%20Llythyr%20at%20y%20Gweinidog%20Newid%20Hinsawdd%202%20Tachwedd%202022.pdf
https://senedd.cymru/media/endk3p5q/cr-ld15501-w.pdf
https://senedd.cymru/media/endk3p5q/cr-ld15501-w.pdf
https://senedd.cymru/media/imxhvdlh/slcm-ld15508-w.pdf
https://senedd.cymru/media/imxhvdlh/slcm-ld15508-w.pdf
https://senedd.cymru/media/s1yf2hhl/cr-ld15532-w.pdf
https://senedd.cymru/media/s1yf2hhl/cr-ld15532-w.pdf

12. Ar 24 Chwefror 2023, cyhoeddwyd ein hadroddiad ar y Memorandwm 
diwygiedig a Memorandwm Rhif 2 (yr adroddiad gwreiddiol).11 

13. Ymatebodd y Gweinidog i’n hadroddiad ar 25 Ebrill 2023.12 

Memorandwm Cydsyniad Deddfwriaethol Atodol Llywodraeth 
Cymru (Memorandwm Rhif 3)  

14. Ar 27 Ebrill 2023, gosododd y Gweinidog Femorandwm Cydsyniad 
Deddfwriaethol Atodol arall (Memorandwm Rhif 3) mewn cysylltiad â’r Bil.13  

15. Mae Memorandwm Rhif 3 yn ymwneud â gwelliannau a gyflwynwyd i’r Bil 
gan Lywodraeth y DU ar 13 Mawrth 2023 ac a ystyriwyd yn y Cyfnod Pwyllgor yn 
Nhŷ’r Arglwyddi. 

16. Mae’r Gweinidog yn cydnabod yr oedi wrth osod Memorandwm Rhif 3 y tu 
allan i’r cyfnod arferol o bythefnos (fel y darperir gan Reol Sefydlog 29.2(iii)):  

“Rwy’n ymddiheuro am yr oedi wrth osod y Memorandwm 
Cydsyniad Deddfwriaethol Atodol hwn. Rwyf wedi mynd i’r afael 
â gwelliannau i’r Bil lle y rhoddwyd gwybod inni amdanynt, 
fodd bynnag, ni dderbyniais y llythyr gan Lywodraeth y DU tan 
27 Mawrth, a wnaeth fy hysbysu am welliannau eraill a 
gyflwynwyd, gan gynnwys y rhai o fewn y Memorandwm Atodol 
hwn.”14 

17. Cytunodd y Pwyllgor Busnes y dylid cyflwyno adroddiad ar Femorandwm 
Rhif 3 erbyn 22 Mai 2023,15 cyn rhoi estyniadau tan 5 Mehefin 202316 ac yna tan 12 
Mehefin 2023.17 

  

 
11Y Pwyllgor Deddfwriaeth, Cyfiawnder a’r Cyfansoddiad, Memoranda Cydsyniad Deddfwriaethol 
Llywodraeth Cymru ar y Bil Ffyniant Bro ac Adfywio, Chwefror 2023 
12 Llythyr gan y Gweinidog Newid Hinsawdd, 25 Ebrill 2023  
13 Llywodraeth Cymru, Memorandwm Cydsyniad Deddfwriaethol Atodol (Memorandwm Rhif 3), y 
Bil Ffyniant Bro ac Adfywio, Ebrill 2023 
14 Memorandwm Rhif 3, paragraff 3 
15 Y Pwyllgor Busnes, Amserlen i'w hystyried: Y Memorandwm Cydsyniad Deddfwriaethol Atodol 
(Memorandwm Rhif 3) ar y Bil Ffyniant Bro ac Adfywio, Ebrill 2023 
16Y Pwyllgor Busnes, Amserlen ddiwygiedig i’w hystyried: Y Memorandwm Cydsyniad 
Deddfwriaethol Atodol (Memorandwm Rhif 3) ar y Bil Ffyniant Bro ac Adfywio, Mai 2023 
17 Y Pwyllgor Busnes, Amserlen ddiwygiedig i’w hystyried: Y Memorandwm Cydsyniad 
Deddfwriaethol Atodol (Memorandwm Rhif 3) ar y Bil Ffyniant Bro ac Adfywio, Mai 2023 

https://senedd.cymru/media/td4ehnit/cr-ld15690-w.pdf
https://senedd.cymru/media/td4ehnit/cr-ld15690-w.pdf
https://busnes.senedd.cymru/documents/s136300/LJC6-15-23%20-%20Papur%209%20-%20Llythyr%20gan%20y%20Gweinidog%20Newid%20Hinsawdd%2025%20Ebrill%202023.pdf
https://senedd.cymru/media/1v5iayeo/slcm-ld15802-w.pdf
https://senedd.cymru/media/1v5iayeo/slcm-ld15802-w.pdf
https://senedd.cymru/media/2kfjdost/cr-ld15808-w.pdf
https://senedd.cymru/media/2kfjdost/cr-ld15808-w.pdf
https://senedd.cymru/media/le2dmwyi/cr-ld15831-w.pdf
https://senedd.cymru/media/le2dmwyi/cr-ld15831-w.pdf
https://eur02.safelinks.protection.outlook.com/?url=https%3A%2F%2Fsenedd.cymru%2Fmedia%2Fvaunbxed%2Fcr-ld15859-w.pdf&data=05%7C01%7CSharelle.Hayes%40Senedd.Cymru%7C2fd434d24a0c44963bfe08db66775beb%7C38dc5129340c45148a044e8ef2771564%7C0%7C0%7C638216435040794936%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Io5sQFZMMmrD5f3Xa4uFnQMOgXi7cqpqqJTOoFNLFwA%3D&reserved=0
https://eur02.safelinks.protection.outlook.com/?url=https%3A%2F%2Fsenedd.cymru%2Fmedia%2Fvaunbxed%2Fcr-ld15859-w.pdf&data=05%7C01%7CSharelle.Hayes%40Senedd.Cymru%7C2fd434d24a0c44963bfe08db66775beb%7C38dc5129340c45148a044e8ef2771564%7C0%7C0%7C638216435040794936%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Io5sQFZMMmrD5f3Xa4uFnQMOgXi7cqpqqJTOoFNLFwA%3D&reserved=0


Memorandwm Cydsyniad Deddfwriaethol Atodol Llywodraeth Cymru (Memorandwm Rhif 3) 
ar y Bil Ffyniant Bro ac Adfywio 

5 

Darpariaethau y mae angen cydsyniad y Senedd ar eu cyfer 

18. Mae’r gwelliannau a gyflwynwyd gan Lywodraeth y DU, sy’n destun 
Memorandwm Rhif 3, yn diwygio cymal 139 (Adroddiadau canlyniadau 
amgylcheddol18 ar gyfer cydsyniadau perthnasol a chynlluniau perthnasol) yn 
Rhan 6 o’r Bil.19 Mae’r Gweinidog yn datgan ym Memorandwm Rhif 3 fod cymal 
139, fel y mae wedi’i ddrafftio ar hyn o bryd:  

"...yn caniatáu i’r Ysgrifennydd Gwladol wneud rheoliadau sy’n ei 
gwneud yn ofynnol i EOR gael ei lunio fel gofyniad i fwrw 
ymlaen â chynlluniau perthnasol neu gydsyniad grant o 
brosiectau perthnasol. Mae is-adran (4) (a) yn cynnwys yr angen 
am EOR i ddangos sut y byddai’r cynllun neu’r cydsyniad yn 
effeithio ar y gwaith o gyflawni canlyniadau amgylcheddol 
[penodedig] fel y’u diffinnir mewn rheoliadau. Ar ben hynny, 
mae is-adran (4) (b) yn adlewyrchu bod yn rhaid i EOR asesu 
unrhyw gamau a gynigir i osgoi, lliniaru neu unioni effeithiau, 
neu wneud iawn amdanynt, mewn perthynas â’r gwaith o 
gyflawni canlyniad amgylcheddol penodedig. Gelwir hyn yn yr 
hierarchiaeth liniaru.”20  

19. Y gwelliannau a gyflwynwyd i gymal 139 yw gwelliannau 373A i 373F.  

20. Ym Memorandwm Rhif 3, mae’r Gweinidog yn datgan fel a ganlyn: 

“Effaith gyfunol arfaethedig diwygiadau [gwelliannau] 373A i 
373F yw dileu’r gair unioni (‘remedy’) gan nad yw’n derm a 
ddefnyddir yn gyffredinol yn yr hierarchiaeth liniaru a symud is-
adran 139(4)(b)(i) (cynyddu cyflawni canlyniadau) i is-gymal ar 
wahân i bwysleisio na ddylai gwneud gwelliannau 
amgylcheddol olygu y gellir datgymhwyso’r hierarchiaeth. 

Barn Llywodraeth y DU yw y bydd y mân newidiadau hyn i 
eiriad y cymal yn sicrhau bod yr hierarchaeth liniaru a nodir yn 
y Bil yn gyson â’r hierarchaeth fel y deallir yn gyffredinol, yn 
ogystal â’r egwyddor ragofalus, yr egwyddor atal, a’r egwyddor o 
unioni ar y dechrau.”21 

 
18 Cyfeirir at adroddiad canlyniadau amgylcheddol fel “EOR” ym Memorandwm Rhif 3 
19 Cymal 117 yn Rhan 5 o’r Bil, fel y’i cyflwynwyd 
20 Memorandwm Rhif 3, paragraff 13 
21Memorandwm Rhif 3, paragraffau 19 i 20 

21. Ar 18 Mai 2023, cytunodd Senedd y DU ar welliannau 373A i 373F.22  

Safbwynt Llywodraeth Cymru 

22. Yn flaenorol, argymhellodd y Gweinidog nad yw’r Senedd yn cydsynio o ran 
darpariaethau a gynhwysir yn Rhan 6 o’r Bil23 sy’n ymwneud ag adroddiadau 
canlyniadau amgylcheddol.24 Mae hyn yn cynnwys cymal 139.   

23. Amlinellir safbwynt Llywodraeth Cymru ym mharagraff 22 o Femorandwm 
Rhif 3: 

“Yn unol â’n safbwynt hyd yma fel y nodir yn yr LCM a’r LCM 
diwygiedig, rwy’n argymell atal caniatâd [cydsyniad] ar gyfer y 
darpariaethau sy’n ymwneud ag EOR. Rwy’n parhau o’r farn, pe 
bai pwerau gwneud rheoliadau yn adlewyrchu buddiannau 
datganoledig mewn perthynas ag EOR, y byddem yn ailystyried 
ein safbwynt.  Mae trafodaethau mewn perthynas â’r 
darpariaethau EOR yn parhau.” 

Datganiadau Ysgrifenedig gan Lywodraeth Cymru a Osodwyd o dan Reol 
Sefydlog 30 

24. Mae Llywodraeth Cymru wedi gosod tri datganiad o dan Reol Sefydlog 30 
gan nodi y bydd darpariaethau o fewn y Bil (gan gynnwys o ganlyniad i 
welliannau) yn addasu swyddogaethau Gweinidogion Cymru sydd y tu allan i 
gymhwysedd datganoledig ac felly nad ydynt yn ddarostyngedig i’r broses 
Cydsyniad Deddfwriaethol o dan Reol Sefydlog 29.25  

2. Ystyriaeth y Pwyllgor 

25. Nodwn asesiad Llywodraeth Cymru o’r gwelliannau a wnaed i gymal 139 o’r 
Bil (cymal 117 fel y’i cyflwynwyd), y mae angen cydsyniad y Senedd ar eu cyfer, fel y 
nodir ym Memorandwm Rhif 3. 

 
22 Busnes Tŷ'r Arglwyddi, y Bil Ffyniant Bro ac Adfywio, y Cyfnod Pwyllgor, 18 Mai 2023 
23 Rhan 5 o’r Bil fel y’i cyflwynwyd 
24 Llywodraeth Cymru, Memorandwm Cydsyniad Deddfwriaethol Diwygiedig, y Bil Ffyniant Bro ac 
Adfywio, Tachwedd 2022, paragraff 77 
25Llywodraeth Cymru, Datganiad Ysgrifenedig: Y Bil Ffyniant Bro ac Adfywio – Darpariaethau Prynu 
Gorfodol, 28 Medi 2023; Llywodraeth Cymru, Y Bil Ffyniant Bro ac Adfywio – Gwelliannau ynghylch 
Trafodion Rhithwir, 21 Mawrth 2023; Llywodraeth Cymru, Datganiad Ysgrifenedig: Y Bil Ffyniant Bro 
ac Adfywio – Gwelliannau Prynu Gorfodol – Gwerth Gobeithiol ac Iawndal, 27 Ebrill 2023 

https://lordsbusiness.parliament.uk/ItemOfBusiness?itemOfBusinessId=125891&sectionId=40&businessPaperDate=2023-05-18
https://senedd.cymru/media/5qposota/gen-ld15357-w.pdf
https://senedd.cymru/media/5qposota/gen-ld15357-w.pdf
https://senedd.cymru/media/y0vcbeik/ws-ld15743-w.pdf
https://senedd.cymru/media/y0vcbeik/ws-ld15743-w.pdf
https://senedd.cymru/media/in5d5xhw/ws-ld15803-w.pdf
https://senedd.cymru/media/in5d5xhw/ws-ld15803-w.pdf

Casgliad 1. Rydym yn cytuno â’r Gweinidog fod gwelliannau a dderbyniwyd i 
gymal 139, fel y’u nodir ym Memorandwm Rhif 3, yn dod o fewn diben sydd o 
fewn cymhwysedd deddfwriaethol y Senedd fel y’i disgrifir yn Rheol Sefydlog 29, a 
bod angen cydsyniad y Senedd oherwydd hynny.  

26. Yn ein hadroddiad gwreiddiol, gwnaethom fynegi siom ynghylch yr 
amgylchiadau a arweiniodd at yr angen i lunio’r Memorandwm diwygiedig a’r 
amser llai sydd ar gael ar gyfer craffu oherwydd hynny.26  

27. Nodwn ymddiheuriad y Gweinidog am yr oedi wrth ddarparu’r ymateb i’n 
hadroddiad gwreiddiol27 ac wrth osod Memorandwm Rhif 3. Wrth geisio egluro’r 
oedi wrth osod Memorandwm Rhif 3, cyfeiriodd y Gweinidog at lythyr gan 
Lywodraeth y DU nad oedd wedi ei dderbyn tan 27 Mawrth 2023 (bythefnos ar ôl 
cyflwyno’r gwelliannau).28 Gosodwyd Memorandwm Rhif 3 ar 27 Ebrill 2023, ryw 4 
wythnos ar ôl derbyn y llythyr gan Lywodraeth y DU a 6 wythnos ar ôl cyflwyno’r 
gwelliannau, sydd ymhell y tu allan i’r cyfnod arferol o bythefnos y darperir ar ei 
gyfer yn Rheol Sefydlog 29.2(iii).  

28. Ym Memorandwm Rhif 3 ac yn yr ymateb i’n hadroddiad gwreiddiol, mae’r 
Gweinidog yn cydnabod ymgysylltiad parhaus â Llywodraeth y DU ar faterion sy’n 
gysylltiedig â darpariaethau yn y Bil ynghylch adroddiadau canlyniadau 
amgylcheddol. Mae’r ymgysylltiad hwn yn cynnwys cyfarfod Gweinidogol yr oedd 
y Gweinidog Cyfiawnder Cymdeithasol yn bresennol ynddo ar 22 Mawrth 2023.29 
Yng ngoleuni’r ymgysylltiad hwn, byddem yn croesawu eglurder pellach ynghylch 
pam yr ystyriwyd bod llythyr 27 Mawrth 2023 yn ffactor perthnasol yn yr oedi wrth 
osod y Memorandwm.  

Argymhelliad 1. Dylai’r Gweinidog ddatgan pryd y daeth Llywodraeth Cymru yn 
ymwybodol gyntaf o welliannau i gymal 139 ac egluro’n llawnach yr oedi wrth 
osod Memorandwm Rhif 3, yn enwedig pan fo cwmpas y materion sydd ynddo yn 
gymharol gul.  

29. Rydym yn ystyried bod ymatebion y Gweinidog i argymhellion 2, 3, 5 a 6 yn 
ein hadroddiad gwreiddiol yn anfoddhaol.  

30. Yn ein hadroddiad gwreiddiol, dywedon ni:  

 
26 Y Pwyllgor Deddfwriaeth, Cyfiawnder a’r Cyfansoddiad, Memoranda Cydsyniad Deddfwriaethol 
Llywodraeth Cymru ar y Bil Ffyniant Bro ac Adfywio, Chwefror 2023, paragraffau 46 i 49.  
27 Llythyr gan y Gweinidog Newid Hinsawdd, 25 Ebrill 2023 
28 Memorandwm Rhif 3, paragraff 4 
29 Memorandwm Rhif 3, paragraff 22; Llythyr gan y Gweinidog Newid Hinsawdd, 25 Ebrill 2023, 
ymateb i argymhellion 2 ac 8.   

“Rydym yn nodi bod y Gweinidog hefyd wedi cydnabod ei bod 
yn [agored] "i gael [ei ph]erswadio ynghylch diwygiadau i 
ddeddfwriaeth mewn meysydd a fyddai o fudd i Gymru ond a 
fyddai hefyd yn amddiffyn ein setliad datganoli." O ystyried 
cydnabyddiaeth y Gweinidog y gellid ymdrin â rhai o’r materion 
hyn mewn Deddfau gan y Senedd, nid ydym yn glir o hyd pam y 
mae’n mabwysiadu’r dull hwn, yn hytrach na gofyn i’r 
darpariaethau perthnasol fod yn gyfyngedig i Loegr yn unig. 

Mae’r pwynt hwn yn arbennig o bwysig oherwydd y byddai 
unrhyw ddiwygiad i’r Bil i ddarparu pwerau gweithredol i 
Weinidogion Cymru yn digwydd ar ddiwedd y broses 
ddeddfwriaethol yn Senedd y DU (mae’r Bil yn y Cyfnod 
Pwyllgor yn yr ail Dŷ), felly mae’n debygol o gael ychydig iawn o 
waith craffu drwy’r broses cydsyniad deddfwriaethol, sydd ei 
hun yn gyfyngedig fel modd i bwyllgorau’r Senedd a’r Senedd 
ddylanwadu ar ddeddfwriaeth yn Senedd y DU. 

Yn ein barn ni, fel mater o egwyddor, byddai buddion posibl i 
Gymru ar ddarpariaethau data cynllunio ac adroddiadau 
canlyniadau amgylcheddol yn cael eu gwireddu orau drwy Fil 
Llywodraeth Cymru sy’n ddarostyngedig i waith craffu llawn 
gan y Senedd, yn hytrach na negodiadau rhwng Llywodraeth 
Cymru a Llywodraeth y DU a chyflwyno diwygiadau 
Llywodraeth y DU yn y cyfnodau diweddarach yn y broses 
ddeddfwriaethol yn Senedd y DU.”30 

31. Nodwn, yn ei hymateb i argymhelliad 2 yn ein hadroddiad gwreiddiol, 
sylwadau’r Gweinidog:  

"Mae’r system yn gymhleth gan fod yr EIA yn rhychwantu nifer 
fawr iawn o feysydd polisi, yn amrywio o gynllunio, dŵr, y môr i 
amaethyddiaeth a thrafnidiaeth. Yn bwysicach fyth dyw’r 
ddeddfwriaeth ddim yn gallu [ym]addasu i amgylchiadau sy’n 
newid gan nad oes gan y mwyafrif o’r meysydd polisi hyn 
ddeddfwriaeth sylfaenol i allu eu diwygio yn y dyfodol. Felly, yr 
hyn sydd gennym yw’r hyn sydd gennym.”  

 
30 Y Pwyllgor Deddfwriaeth, Cyfiawnder a’r Cyfansoddiad,  
Memoranda Cydsyniad Deddfwriaethol Llywodraeth Cymru ar y Bil Ffyniant Bro ac Adfywio, 
Chwefror 2023, paragraffau 60 i 62 

ac:  

“Er ei bod yn amlwg bod mwyafrif y meysydd polisi o fewn 
cymhwysedd datganoledig, mae agweddau eraill ar y drefn EIA 
bresennol yn ymwneud â materion a ddargadwyd ac sydd felly 
i’w trin gan Lywodraeth y DU ar lefel Cymru a Lloegr, er 
enghraifft prosiectau seilwaith o bwys cenedlaethol ac i 
ddiogelwch y wlad. Pe bai Mesur [Bil gan] Senedd Cymru yn 
ceisio gwneud darpariaeth o’r fath, byddai angen ystyried i ba 
raddau yr ymdrinnid â’r mater fel un wedi’i ddargadw.”31  

32. Rydym yn cydnabod cymhlethdod y darpariaethau, ond nid yw hyn ynddo’i 
hun yn cyfiawnhau peidio â llunio Bil gan y Senedd. Yn ogystal, ymddengys fod y 
Gweinidog yn awgrymu na roddwyd ystyriaeth i sut yr ymdrinnid â materion fel 
rhai sydd cadw’n ôl wrth lunio Bil gan Lywodraeth Cymru. Byddem yn disgwyl i 
waith o’r fath gael ei wneud fel rhan o asesiad Llywodraeth Cymru ynghylch p’un a 
ddylid defnyddio Bil gan Lywodraeth y DU i ddeddfu mewn maes datganoledig ai 
peidio.  

Argymhelliad 2. Dylai’r Gweinidog gadarnhau a yw Llywodraeth Cymru wedi 
cynnal asesiad manwl o’r graddau y byddai Bil gan Lywodraeth Cymru sy’n ceisio 
gwneud darpariaeth mewn perthynas â data cynllunio ac adroddiadau 
canlyniadau amgylcheddol yn ymdrin â materion a gedwir yn ôl. Os nad yw wedi 
gwneud hynny, dylai’r Gweinidog esbonio pam.    

Argymhelliad 3. Dylai’r Gweinidog gyhoeddi unrhyw asesiad a gynhelir o’r 
graddau y byddai Bil gan Lywodraeth Cymru sy’n ceisio gwneud darpariaeth 
mewn perthynas â data cynllunio ac adroddiadau canlyniadau amgylcheddol yn 
ymdrin â materion a gedwir yn ôl. 

33. Yn wahanol i’r ymateb i argymhelliad 2 yn ein hadroddiad gwreiddiol, 
nodwn, mewn ymateb i argymhelliad 3, fod y Gweinidog yn datgan fel a ganlyn:  

“Byddai Llywodraeth Cymru yn gallu cyflwyno deddfwriaeth 
sylfaenol yn cynnwys darpariaethau data cynllunio ac / neu 
adroddiadau canlyniadau amgylcheddol.32  

34. Fodd bynnag, yn sylwadau ychwanegol y Gweinidog, ymddengys ei bod yn 
awgrymu mai’r rhwystr i ddefnyddio Bil gan Lywodraeth Cymru oedd nad oedd 
wedi’i gynnwys, neu nad oedd cyfrwng addas yn bodoli, yn rhaglen 

 
31 Llythyr gan y Gweinidog Newid Hinsawdd, 25 Ebrill 2023, ymateb i argymhelliad 2 
32 Llythyr gan y Gweinidog Newid Hinsawdd, 25 Ebrill 2023, ymateb i argymhelliad 3 

ddeddfwriaethol y Prif Weinidog am y flwyddyn. Casgliad sy’n deillio o’r ymateb i 
argymhelliad 3 yw bod Llywodraeth Cymru yn ystyried y gellir defnyddio Biliau’r 
DU i wneud darpariaeth mewn meysydd datganoledig ar yr amod nad oes 
unrhyw gynnig neu gyfrwng deddfwriaethol priodol wedi’i gynnwys, neu na 
chyfeiriwyd at gynnig neu gyfrwng o’r fath, yn natganiad y rhaglen 
ddeddfwriaethol flynyddol bresennol. Rydym yn pryderu am oblygiadau ymateb y 
Gweinidog i argymhelliad 3 a byddwn yn mynd ar drywydd y materion hyn 
ymhellach maes o law.   

35. Rydym o’r farn na wnaeth y Gweinidog ymateb yn llawn i argymhelliad 6 yn 
ein hadroddiad gwreiddiol.  

Argymhelliad 4. Dylai’r Gweinidog fynd i’r afael yn llawnach ag argymhelliad 6 yn 
ein hadroddiad gwreiddiol ac, yn ogystal, egluro’r hyn fyddai’r effaith ar 
Weinidogion Cymru pe na ellid gwrthdroi’r ddarpariaeth yng nghymal 128(2) o’r Bil 
fel y’i cyflwynwyd a pha gamau y byddai’r Gweinidog yn eu cymryd o ganlyniad i 
hynny.   

36. Fel y nodwyd gennym yn ein hadroddiad gwreiddiol, rydym yn pryderu nad 
yw darparu pwerau gweithredol ar gyfer Gweinidogion Cymru mewn Bil gan y DU 
drwy welliannau ar ddiwedd y broses ddeddfu yn Senedd y DU yn cynnig fawr o 
obaith o graffu gan y Senedd drwy’r broses gydsynio deddfwriaethol.  

37. Wrth gyflwyno’r Bil, drafftiwyd y darpariaethau o ran data cynllunio ac 
adroddiadau canlyniadau amgylcheddol fel pwerau gwneud rheoliadau i’r 
Ysgrifennydd Gwladol yn unig, yn ddarostyngedig i ymgynghori ymlaen llaw â 
Gweinidogion Cymru.  

38. Mewn ymateb i argymhelliad 2, mae’r Gweinidog yn nodi bod trafodaethau’n 
parhau mewn perthynas â’r darpariaethau y mae hi’n “agored [i’w] darbwyllo o ran 
eu cymhwyso yng Nghymru” er mwyn gwireddu buddion. Daw’r Gweinidog i’r 
casgliad a ganlyn:  

“Wrth gwrs, pe na cheid y buddion hynny, byddwn yn ceisio 
sicrhau bod y darpariaethau’n gymwys i Loegr yn unig.”33 34     

39. Mewn ymateb i argymhelliad 8, mae’r Gweinidog yn egluro’r safbwynt 
diweddaraf ar drafodaethau, gan nodi:  

 
33 Llythyr gan y Gweinidog Newid Hinsawdd, 25 Ebrill 2023, ymateb i argymhelliad 2 
34 Mae’r Gweinidog yn rhoi’r un dadleuon mewn cysylltiad ag argymhelliad 6  

“Ers hynny mae Llywodraeth y DU wedi darparu cymalau drafft 
sy’n cynnig pwerau gwneud rheoliadau i’r Ysgrifennydd Gwladol 
ac i Weinidogion Cymru. Cynigir arfer y pwerau hyn ar y cyd 
hefyd. Ond mae’r Ysgrifennydd Gwladol yn cadw’r pŵer 
cyfyngedig i wneud darpariaeth mewn meysydd datganoledig, 
ar ôl ymgynghori â Gweinidogion Cymru. Nid yw’r cymalau 
drafft arfaethedig wedi’u gosod yn ffurfiol. Mae’r cymalau drafft 
yn parhau’n annerbyniol gan nad ydynt chwaith yn darparu 
digon o amddiffyniad cyfansoddiadol ac nid ydynt yn cadw at 
egwyddorion y Cabinet ar bwerau cydredol. Yn y cyfarfod ar y 
22 Mawrth, cynigiwyd testun drafft sy’n darparu ar gyfer 
pwerau cyfatebol, ond nid yw wedi’i dderbyn eto.”35  

40. O ystyried ein bod yn mynd drwy gyfnodau olaf y broses ddeddfwriaethol yn 
Senedd y DU, mae’n parhau’n aneglur inni ar ba adeg y bydd y Gweinidog yn 
penderfynu a ddylid rhoi’r gorau i geisio cymhwyso’r darpariaethau hyn i 
Weinidogion Cymru a cheisio eu cymhwyso i Loegr yn unig.  

41. Rydym yn pryderu y gallem gael ein gadael mewn sefyllfa lle mae’r 
darpariaethau ar ddata cynllunio ac adroddiadau canlyniadau amgylcheddol yn 
gymwys i Gymru ond mewn ffordd nad yw Llywodraeth Cymru yn ei derbyn. Yn ei 
dro, gallai’r ddeddfwriaeth arfaethedig gael ei gwneud wedyn gan Senedd y DU, o 
bosibl heb gydsyniad gan Senedd Cymru (yn seiliedig ar argymhelliad presennol 
Llywodraeth Cymru). Byddai hyn yn digwydd er gwaethaf trafodaethau hir rhwng 
Llywodraeth Cymru a Llywodraeth y DU ac er bod gan Lywodraeth Cymru y pŵer i 
gynnig ei deddfwriaeth ei hun mewn ffordd sy’n cyflawni ei hamcanion polisi a’i 
hamcan datganedig o ddiogelu’r datganiad datganoli.  

42. Canlyniad posibl y digwyddiadau hyn yw bod Llywodraeth y DU, i bob 
pwrpas, yn datblygu polisi cynllunio a’r amgylchedd i Gymru ac yn ei droi, drwy 
gymeradwyaeth seneddol y DU, yn gyfraith. Mae’r sefyllfa hon yn gwaethygu ein 
pryderon am Lywodraeth y DU yn ceisio deddfu mewn meysydd datganoledig ac 
yn parhau â thuedd annerbyniol wrth fabwysiadu dull o’r fath.   

Casgliad 2. O ystyried y pryderon a fynegwyd gennym yn ein hadroddiad 
gwreiddiol ynghylch darparu pwerau i Weinidogion Cymru mewn meysydd 
datganoledig ar ddiwedd proses seneddol y DU, rydym yn siomedig nad yw’r 
Gweinidog wedi bod yn rhoi’r wybodaeth ddiweddaraf inni yn rheolaidd ac yn 

 
35 Llythyr gan y Gweinidog Newid Hinsawdd, 25 Ebrill 2023, ymateb i argymhelliad 8 

barhaus am y trafodaethau â Llywodraeth y DU am holl ddarpariaethau’r Bil y 
mae hi’n argymell y dylid peidio â chydsynio yn eu cylch. 

Argymhelliad 5. Dylai’r Gweinidog roi’r wybodaeth ddiweddaraf ar unwaith am ei 
thrafodaethau â Llywodraeth y DU, gan gynnwys p’un a ddarparwyd y testun 
drafft sy’n darparu ar gyfer pwerau cyfatebol a gynigiwyd ar 22 Mawrth 2023, ac os 
felly, pryd y gwnaed hynny. 

Argymhelliad 6. Dylai’r Gweinidog egluro pa gamau y bydd yn eu cymryd os yw’n:  

(i) methu sicrhau cytundeb ar ddarpariaethau presennol sy’n ymwneud â 
data cynllunio ac adroddiadau canlyniadau amgylcheddol, ac yn methu 
sicrhau cytundeb ar gymhwyso’r darpariaethau hyn i Loegr yn unig;  

(ii) gallu sicrhau cytundeb ar gymhwyso darpariaethau presennol sy’n 
ymwneud â data cynllunio ac adroddiadau canlyniadau amgylcheddol i 
Loegr yn unig. 

43. Mae’r adroddiad hwn (ac eraill yr ydym wedi’u hysgrifennu dros y 18 mis 
diwethaf) yn tynnu sylw at sut mae’r Senedd yn cael ei hosgoi wrth ddeddfu 
mewn meysydd datganoledig: caiff cynigion eu negodi rhwng Llywodraeth Cymru 
a Llywodraeth y DU (heb ddod i gytundeb o reidrwydd), gyda Senedd y DU yn 
deddfu, o bosibl heb unrhyw ddealltwriaeth fanwl o’r sefyllfa bolisi yng Nghymru, 
a heb gwybodaeth fanwl amdani, nac i ba raddau y mae’r darpariaethau yn 
gymwys yng Nghymru. Mae hyn yn parhau’n ffordd anfoddhaol ac, yn ein barn ni, 
yn ffordd amhriodol, o ddeddfu mewn meysydd datganoledig.   

44. Rydym yn nodi bod y Bil yn cynnwys darpariaethau sy’n addasu 
swyddogaethau Gweinidogion Cymru, ond mewn ffordd sydd y tu allan i 
gymhwysedd deddfwriaethol y Senedd felly nid oes angen cydsyniad. Yn lle 
hynny, ar gyfer darpariaethau o’r fath, mae Rheol Sefydlog 30 yn ei gwneud yn 
ofynnol i Lywodraeth Cymru osod datganiad ysgrifenedig gerbron y Senedd ac 
rydym yn nodi’r datganiadau a osodwyd gan y Gweinidog yn sgil hynny.  

